
1. Am beth mae’r adroddiad yn sôn?  

 
Y ddogfen ganlynol a gynhyrchwyd yn ddiweddar: Tirweddau’r Dyfodol: Yn Cyflawni 
dros Gymru – ‘Adolygu Ardaloedd o Harddwch Naturiol Eithriadol a Pharciau 
Cenedlaethol yng Nghymru’ 
 

2. Beth yw'r rheswm dros lunio’r adroddiad hwn?  
 
Dros nifer o flynyddoedd, mae Tîm AHNE Bryniau Clwyd a Dyffryn Dyfrdwy wedi bod 
yn gysylltiedig â’r Ardaloedd Gwarchodedig eraill, Llywodraeth Cymru a Chyfoeth 
Naturiol Cymru i wneud ein Tirweddau Gwarchodedig yn addas i’r diben.  Roedd hyn 
yn cynnwys cyfraniadau at 'Golwg Tua’r Dyfodol’ ac yn fwy diweddar 'Adroddiad 
Marsden’ ar Dirweddau Gwarchodedig, gan yr Athro Terry Marsden a’r adolygiad 
presennol, ‘Tirweddau’r Dyfodol: Yn Cyflawni dros Gymru.’ 
 

3. Beth yw’r Argymhellion? 
 
Bod y Cyd-bwyllgor yn craffu a chymeradwyo'r Adolygiad ac yn mabwysiadu'r 
weledigaeth a rennir o'r Adolygiad.  
Gofynnwyd i bob un o'r Ardaloedd Gwarchodedig ystyried mabwysiadu’r weledigaeth 
ar y cyd ganlynol gan Lywodraeth Cymru: 
 



 Mae Cymru, fel cenedl, yn gwerthfawrogi ei thirweddau am yr hyn y gallant ei 
ddarparu i bobl yng Nghymru a thu hwnt.  
  Mae tirweddau dynodedig Cymru yn gweithredu y tu mewn i’w ffiniau, a’r tu 
allan iddynt, i wella eu hadnoddau cymdeithasol, economaidd, 
amgylcheddol a diwylliannol; gan sicrhau’r buddion mwyaf posibl o ran llesiant 
i genedlaethau’r presennol a’r dyfodol a mynd ati ar yr un pryd i wella’r union 
nodweddion sy’n eu gwneud yn nodedig ac yn annwyl. 

                                               
 

4. Manylion yr adroddiad 
 
Gweler atodiad 1 sydd ynghlwm. 
 
 
 

5. Sut mae'n cyfrannu at Flaenoriaethau Cynlluniau Rheoli AHNE Bryniau 
Clwyd a Dyffryn Dyfrdwy? 

 
Mae’r meysydd blaenoriaeth yn cwmpasu Parciau Cenedlaethol ac Ardaloedd o 
Harddwch Naturiol Eithriadol, ond mae nifer o gamau gweithredu pwysig: 
 

 Dylai Cyfoeth Naturiol Cymru, gyda'i sefydliadau partner, gynnal archwiliad 
llawn o rhyngweithio rhwng Cynlluniau Rheoli tirweddau dynodedig a 
Datganiadau Ardal newydd. 

 Dylai Aelodau neu Fyrddau pob partner fabwysiadu’r weledigaeth ac 
ymgysylltu â staff, Aelodau a phartneriaid, gan ei hymgorffori mewn 
cyhoeddiadau perthnasol. 

 Dylid mabwysiadu’r Egwyddorion Llywodraethu fel model ar gyfer unrhyw 
ddynodiadau yn y dyfodol. Cynnal adolygiad mwy manwl o drefniadau 
llywodraethu presennol yn erbyn Egwyddorion a gwneud argymhellion i 
newid. 

 Llywodraeth Cymru a Chyfoeth Naturiol Cymru i ddatblygu a chyflwyno dull 
gweithio cyson ar gyfer adroddiadau cynllunio a pherfformiad. 

 Mewn partneriaeth â’r AHNE, dylai Llywodraeth Cymru gynhyrchu cynigion ar 
gyfer model adnoddau mwy sicr.  

 Dylai sefydliadau a phartneriaethau rheoli tirweddau dynodedig ddatblygu a 
choethi eu dealltwriaeth eu hunain o wytnwch economaidd lleol a chyfleoedd 
economaidd. 

  Dylid atgyfnerthu trefniadau cydweithio a chefnogi rhwng y tirweddau 
dynodedig ac ardaloedd sydd â statws Geoparc Byd-Eang UNESCO, Safle 
Treftadaeth Y Byd UNESCO, Gwarchodfa Biosffer UNSECO a 
Gwarchodfeydd Awyr Dywyll Rhyngwladol i gynyddu buddion economaidd ac 
addysgol. Dylid adolygu blaenoriaethau ariannu ar gyfer y Gronfa Datblygu 
Cynaliadwy a buddsoddiadau eraill gan y tirweddau dynodedig a’r partneriaid 
er mwyn sicrhau eu bod yn gallu cefnogi mentrau economaidd lleol yn 
effeithiol yn seiliedig ar flaenoriaethau ac anghenion lleol, gan gysylltu â 
chynllunio lleoedd. 

 
6. Faint fydd yn ei gostio a sut fydd yn effeithio ar wasanaethau eraill? 

 



Mae’r gost yn sero oni bai am amser swyddogion, mae LlC wedi dyrannu arian i dalu 
costau teithio, cyfarfodydd a llety. 
 
 
 

7. Beth yw prif gasgliadau'r Asesiad o Effaith ar Gydraddoldeb a 
gynhaliwyd am y penderfyniad?  Dylai’r templed AEC wedi'i lenwi gael ei 
atodi fel atodiad i'r adroddiad. 

    
Amherthnasol 
 

8. Pa ymgynghoriadau a gynhaliwyd gydag Archwilio ac eraill?  
 

Ymgynghorwyd â’r Gweithgor Partneriaethau a Swyddogion AHNE.  
 

9. Datganiad y Prif Swyddog Cyllid. 
 
Nid oes unrhyw gostau ychwanegol sy’n gysylltiedig â’r adroddiad hwn yn 
uniongyrchol. 
 

10.   Pa risgiau sydd yna ac oes yna unrhyw beth y gallwn ei wneud i'w 
lleihau? 

 
Dim 
 

11. Grym i wneud y Penderfyniad 
 

Mae'r sail Gyfreithiol yn Adran 101 (5) o Ddeddf Llywodraeth Leol 1972 a Deddf 
Llywodraeth Leol 2000, lle y gall awdurdodau Lleol wneud trefniadau i 'gyflawni 
swyddogaethau ar y cyd ag un neu fwy o awdurdodau lleol eraill drwy 
Gydbwyllgor'  
 

 


